
Aningaasaqarnikkut ingerlatsineq pillugu nalunaarut 2026  

Aningaasaqarnermut Naalakkersuisoq 

 

 

Siullermeerneqarnera 

Aningaasaqarnikkut ingerlatsineq pillugu nalunaarut 2026 pillugu Naleqqamiit ima 

oqaaseqassaagut. 

 

Nalunaarut una tassaasariaqaraluarpoq nunatsinni qanoq inissisimanitsinnik aammalu 

siunissamut qanoq ingerlaqqinnissatsinnik ersarissumik takutitsisoq. Kisianni atuarlugu 

misigaarput amerlanertigut innuttaasut ulluinnarni qanoq atugaqarnerat pinnagu kisitsisit 

aammalu aaqqissuusseqqinnerit pillugit saqqummiinerusoq. Ilami utikajaaarneqarpoq. 

 

Ukiorpassuarni oqartoqartarpoq: 

“Kalaallit Nunaat aatsaat taama aningaasarsiortigaaq.” 

“Aatsaat taama ingerlalluartigaaq.” 

 

Kisianni taava aperisariaqarpugut: 

Innuttaasut tamanna qanoq iluaqutigaat? 

Nunaqarfiit qanoq iluaqutigaat? 

Isorliunerusut qanoq iluaqutigaat? 

 

Inuttaasut amerlanerit qanoq misigisimasut qiviaraanni inuuneq akikinnerulernani 

akisunerulerpoq. Akiligassat qaffakkiartuinnarput. Inuussutissat, ineqarnermut 

aningaasartuutit, kiassarneq, innaallagiaq imerlu innuttaasunut 

oqimaanneruleraluttuinnarput. 

 

Qineqqusaarnerni neriorsuutigineqartartut eqqaagaanni inuit pitsaanerusumik 

atugaqalernissaat oqariartuutigineqaraluarpoq ingammik Naalakkersuisut 

siulittaasoriligaanit maannamut suli siunenrsuutinik saqqummiussaqaratik kiisa ukioq 

sinnerujussuareerpaa qinerisoqarmalli unalu nalunaarut saqqummiunneqartoq qiviaraanni 

suli misissuinerimmiiginnaqqinniarlutalusooq inissisimavugut politikkikkullu 

aaliangisssarpassuit  aaliangiiffiginagfit kinguarsarlugit immikkut ilisimasalinnut 

suliakkiissutaasajooqqittorpassuit isigaagut. 

Naleqqamiit uggoraarput neriorsuutit amerlasuut suli timitalersorneqarsimanngimmata, 

aammalu Aningaasaqarnikkut ingerlatsineq pillugu nalunaarut 2026 uani 

saqqummiunneqartumi neriunneq annerulingilaq karsi imaqangaarnikuusoq 

aningaarsarsiorneq aatsaat taama qaffasigitigisoq aatsaat taaama ingerlaluartigisugut 

oqaluttuarisaarineqariarluni maannakkut sipaarniarnissat annnertuut inuillu 

akiliinerusariaqarneranik siunnerfeqarnerit tusaaallugillu isigaagut.  

 

Nalunaarummi aaqqissuusseqqinniarnerit utikajaarneqartualersut amerlasuut 

eqqartorneqarput. Misissuititsinerit, immikkut ilisimasallit suleqatigiissitaat taamatullu 

iliuusissamik pilersaarutit nalunaarusiornerit ingerlaavartumik pilersinneqartuarput.  

 

Allanngueqatigisigut ilaatigut qulequtarineqartaarpoq Naalakkersuisuutitaqartuniit, kisianni 

apeqqut   una pingaaruteqarpoq: Qaqugu innuttaasut allannguinerit malugissavaat? 

 

Ukiorpassuarni suleqatigiisitarsuaqareerput. Misissueqqissaarneqareerpoq. 

Nalunaarusiarpassuit millionilikkaanik akeqartut suliarineqarput. Kisianni amerlanertigut 

nalunaarusiat taakku atorneqanngitsoortarput imaluunniit nalunaarusiamik nutaamik 

taarserneqartarlutik. 

 

Nalunaarusiat misissuinerit immikkut ilisimasallit suliaat innuttaasut sutigut iluaqutigaat? 

Innuttaasut Innuttaasut amerlanerit manna politkkikkut killifeqarntsinnitsinni 

nalunaarusianik amerlanerusunik pisariaqartitsinngillat. Innuttaasut iliuuseqarnermik 

timitalersuilernissamik pisariaqartitsipput. 

 

Naleqqamiit isumaqarpugut nunatsinni aqutsineq innuttaasunut iluaqutaasumik 

ingerlanneqartariaqartoq — allaffissornerup annertusaqqittuarnera piunnaarlugu. 

 

Aaqqissuusseqqinneq iliuusissamik pileraarutaaniartut takutippaat innuttaasut 

aningaasartuuteqarnerulernerat kinguneqartussaasut. Sipaarniarnerit innuttaasunut 

akiligassangorlugit ingerlatinneqartaarput. Naalakkersuisut “piujuartitsinermut 

pilersaarummik” oqaluupput. Kisianni maannamut innuttaasut tusartagaat amerlanertigut 

tassaapput: 

• sipaarniarnerit,  

• akitsuinerit, akitsuinerpassuit 

• aaqqissuusseqqinnerit,  

• suliffinnik matoorinerit,  

• aammalu innuttaasunut nammagassiissutit annertunerulernerat.  

Nunaqarfiit qanoq illersorneqassanersut akissutissarsinngilagut. Isorliunerusut qanoq 

ineriartortinneqassanersut akissutissarsinngilagut. Innuttaasut nalinginnaasut qanoq 

oqilisaaffigineqassanersut akissutissarsinngilagut. 

 

Nunap inuisa atugaannik taakkununngalu pitsanngorsaataasussanut 

saqqummiisaaleraangatta akerlianilli oqallinneq ingerlanniarnelersaraaq - innuttaasut 

ajornartorsiutaannik saqqummiigaangatta nipangersarneqartarpugut imaluunniit allanut 

saatinniarneqartarpugut, allaat kiisa oqaluttalerput ataatsimiititaliani sulisanngitsugut uffa 

uagut siunnersuuterpassuagut ataatsimiittialianut suliakkiussarpassuusut 

ingerlaqqittaaripput aatsaat taama siunnersuuteqartigaagut ilami ukioq ataaseq 

ataatsimiinnaveersaarnikuuvugut ilaasortarpassuit siunnersuuteqartaanngeriarlugit 

uparuartuisut imaaginnavipput nammineq uffa inatsisartunulluunniit suli 

siunnersuuteqaratik apeqquteqaat aallavigalugu oqallisissiat siunnersuutigisai 

aaliangiiffigineqarsinnaanngisut eqqaassanngikkaanni.  

 

Tassa pissutsit piviusut taamaapput ila nunatta aningaasaqarnikkut killiffia nipangersarluta 

suliniarsarisugut nikassarluta nipangersarneqarsinnaanngilagut pivisunukua qaqilerigut. 

 

Naleqqamiit innuttaasut pillugit oqariartuuteqartarnerpassuagut nipangersarneqassanngilaq 

aammalu unitsinneqassanngilaq. 

 

Nunatta aningaasaqarnera pillugu eqqortumik oqallisigalugu qaffassarnissaa 

eqqartornerusariaqarparput nunatsinni inuussutissarsiornikkut ineriartortitsineq 

naammattumik ingerlanneqanngitsoq siuarsalertariqarparput. 

 

Kalaallit Nunaat inuussutissarsiornikkut periarfissarpassuaqarpoq. 

- Aalisarneq. 

- Takornariaqarneq. 

- Aatsitassat. 

- Nukissiuutit. 

- Inuussutissalerineq. 

 

Allarpassuillu eqqarsaatigalugit nalunaarusiortaanerit akisoqisut qimallugit tulleriaarisumik 

siunnerfilinnik Naalakkersuisoqartariaqalerpugut Naalakkersuisut inatsisartunut 

isummersortunut piffissartik nipangersaanerput atorpallaaqaat. 

 

Aalisarneq pillugu oqartariaqarpugut nunatsinni aningaasarsiornitsinnut  

pingaarnerpaamik tunngaviusoq suli ineriartortitsineq annerusumik 

ingerlanneqartariaqarpoq. 

Naleqqamiit isumaqarpugut aalisarnikkut: 

• ineriartortitsineq annertunerusoq pisariaqartoq,  

• ilinniartitaanerit pitsaanerusut pisariaqartut,  

• inuusuttunut periarfissat amerlanerusut pisariaqartut,  

• aammalu aalisarneq pillugu ilisimasaqarfik immikkut ittumik 

pilersinneqartariaqartoq.  

 

Imartagut aningaasatigut naleqangaartunik pisuussutinik ulikkaartoq pillugit 

pitsaanerusumik ingerlatsigutta nunatsinni aningaasarsiornikkut periarfissat 

annertoorujussuussapput. Aalisartunut nunatta aningaasarsiorneranut namminersortunullu 

ingerlareersunullu.  

 

Taamaattumik apeqqut pingaarutilik tassaavoq:  

 

Sooq suli taama amerlatigisunik misissuinerit, misissueqqissaarnernik nalunaarusiat, 

nalunaajaatit, iliuusissamik pileraarterpasssuit utaqqiinnarpugut utikajaarlugit 

iliuuseqarnaveersaarlutaq naammasseqqaanngippata naammassereernikut qaavatigut 

sanaqqiinnartarluta? 

 

Soorlu assersuut uani ataatsimiinnnermi nalunarut 2022-imi suliaasoq maanna qulimiguullit 

nunaqarfinni nutarternissaat aammalu mittarfeqanngitsut mittarfilersornissaanut 

siunnersuutiga nalunaarut aallavigalugu siunnersuut qaqitara tupannaraluartumik 

Naalakkersuisut aaliangerpaat nalunaarusi 

Ilinniartitaaneq pillugu oqartariaqarpugut. 

 

Nalunaarummi takuneqarsinnaavoq inuusuttorpassuit suli ilinniarnermik ingerlatsinngitsut 

imaluunniit ilinniarnermik unitsitsisartut iliuuseqarfigineqaratik ukiut tamaasa 

nalunaarutinut ilannguttaarneqartuartut. Tamanna kisitsisaannaanngilaq.  

 

Tamanna inuiaqatigiinnut annertuumik ajornartorsiutaavoq aaqqiiffigineqarnissaanik 

uukkatarinerusariaqalersoq ilami ukiut qassinngorpat ukiut tamaasa tamatuma 

saqqummiuttuarnera iliiuuseqarfigissanagulu. 

Inuusuttoq ataasiinnaq annaaneqaraluarpalluunni  ilinniarnermik unitsitsigaangat nunatsinni 

siunissaq annaasarparput. Nunatta siunissai uukatarinerullugit 

aqqutissarsiornerusariaqarput. sulisussaaq annaasarpaprut Nukissaq annaasarparput. 

Ilaqutariinnut tunngavissaq annaasarparput, ukiut tamaasa eqqartuinnarunnaarlugit 

iliuuseqarnerusariaqartugut Naleqqamiit isumarput sakkortuumik maannakkut 

kaammttugissavarput qanoq iliuuseeqarfigineqassasoq. 

Taamaattumik ilinniartitaaneq nalunaarusiani oqaatsinik kusanartunik imaqarnissaa kisimi 

naammanngilaq. Piviusumik allannguisoqartariaqalerpoq. 

Ilulissani inuussutissarsiornermut sammivilimmik ilinniarfissamik aammalu 

inuussutissarsiornermut tunngasunik periarfissanik ineriartortitsinissaq pillugu 

siunnersuuterput eqqaanngitsoorsunngilarput. 

 

Naleqqamiit isumaqarpugut Avannaani inuusuttunut periarfissat amerlanerulertariaqartut. 

 

Kisianni uggornarpoq siunnersuutit taamaattut ilaanni Naalakkersuisooqatigiinni 

tapersersorneqanngitsoortarmata imaluunniit allaat suliarussuit oqaasertaleqqinnagit 

kivitiinnarneqartarmata – tupinnaaq, tupigusunneq annertoqaaq ilaat allaat oqalupput 

tassaasit avannaat pineqariarmat soqutigilaat.  

Peqqinnissaqarfimmut tunngasoq aamma annertuumik Naleqqamiit 

iliuuseqarfiginaveersarneqartuarnera eqqarsarnartoqartipparput. 

 

Ukioq manna aamma kingumut tusaqqipparput peqqinnissaqarfik “annertuumik 

artukkerneqartoq.” Allaat oqaatsit ukiut ingerlaneranni atorneqartartut makkuupput 

peqqinnissaqarfipput napparsivoq inuit napparsimasut ikiornaveersaarlugit 

inissisimalersimalluni. 

 

Ukiorpassuarni peqqinnissaqarfimmi ajornartorsiut taama  ingerlaarpoq: 

• sulisussaaleqineq,  

• vikarinik atuineq,  

• napparsimasunik nunatsinni avataanut nassiussisarneq,  

• aammalu nunaqarfinni sullissinerup assigiinnginnera.  

• Inuit nakorsiarnaveertarnerat, nappaateqarneranik ikiornaveersaarneqartarnerat. 

 

Tamanna aaqqissuussaanikkut ajornartorsiutaavoq. 

Isorliunerusuni innuttaasut peqqinnissaqarfimmik assigiimmik periarfissaqartinneqanngillat. 

Tamanna allanngortariaqarpoq, millionerparujussuit atorlugit  

 

Inissiat pillugit aamma innuttaasut annertuumik eqqorneqassapput. 

Ukiorpassuarni aserfallatsaaliuinerit naammanngillat. Maanna innuttaasut 

akiligassinneqaleraluttuinnarput. 

Ilaqutariit, utoqqaat aammalu sulisartut nalinginnaasut nammagassiiffigineqassapput. 

 

Apeqquterujussuaq tassaavoq: 

Sooq innuttaasut ukiuni arlalinni politikkikkut kukkunerit akilissavaat? 

Tamanna naapertuutinngilaq. 

 

Aamma innaallagiaq, imeq aammalu attaveqaasersuutit pillugit eqqartortariaqarpugut. 

Aserfallatsaaliuinermi kinguaattoorutit milliardilikkaat pillugit nalunaarut takutitsivoq. 

Kisianni akissutissaq suna saqqummiunneqarpa? 

 

Akigititat qaffanneri. 

Tamanna innuttaasunut nammagassiineruvoq. 

Systemip ajornartorsiutai innuttaasut ataasiakkaat aningaasatigut artorsaatigissagaat 

naapertuutinngilaq. 

 

Aamma pisortat ingerlatsinerat pillugu oqaaseqassaagut. 

Pisortat ingerlatsiviat annertusiartorpoq. 

Akissarsiat qaffakkiartorput. 

Allaffissorneq annertusiartorpoq. 

 

Kisianni innuttaasut pitsaanerusumik sullissineq malugivaat? 

Amerlasuut akissutaat tassaavoq: naamik. 

Taava apeqquterujussuaq unaavoq: 

 

Sooq ingerlatsivik annertusiartuinnarpoq, kisianni sullissineq malunnartumik 

pitsanngunngitsoq? 

Naleqqamiit isumaqarpugut akisussaaffik erseqqinnerusariaqartoq aammalu pisortat  

 

ingerlatsinerat innuttaasunut qaninnerusariaqartoq. 

 

Aamma aningaasaqarnermut tunngasumik pingaarutilimmik oqaatigisariaqarpugut. 

Nunatta akiitsutai annertusiartuinnarput. 

 

14 milliardit sinnerlugit akiitsoqalertussaavugut ukiuni aggersuni. Tamanna 

kisitsisaannaanngilaq. Tamanna tassaavoq kinguaariinnut tullernut nammagassiineq. 

 

Peqatigitillugu Naalakkersuisut namminneq oqartarput nunatsinni akiitsorsinnaassuseq 

killeqartoq. 

 

Taava sooq ingerlaqqiinnarneq? 

Tamanna ataqatigiinngilaq. 

Aamma oqartariaqarpugut nunatsinni suli bloktilskud-imut annertoorujussuarmik 

pituttorsimaneq ingerlaartoq. 

 

Namminersulivinnissamik oqallinneq annertooq ingerlanneqartarpoq. Kisianni 

aningaasaqarnikkut imminut napatinneq pillugu piviusoq tassaavoq suli avataanit 

aningaasatigut annertoorujussuarmik tunngaveqartugut. 

 

Tamanna isornartorsiunngilarput bloktilskud-imut tunngasoq. 

Isornartorsiuineruvoq ukiuni amerlasuuni naammattumik angusaqartoqarsimannginnera 

pillugu. 

 

Apeqqut unaavoq: 

Qaqugu nammineq aningaasarsiornikkut nukittunerulissaagut? 

Naleqqamiit isumaqarpugut nunatsinni pisariaqartoq tassaavoq: 

• inuussutissarsiornermik ineriartortitsineq,  

• imminut pilersornerulerneq,  

• suliffissanik pilersitsineq,  

• sineriammik ineriartortitsineq,  

• aammalu innuttaasut aningaasatigut oqilisaaffiginissaat.  

 

Sipaarniarneq kisimi aqqutaasinnaanngilaq. 

Akitsuusersuineq kisimi aqqutaasinnaanngilaq. 

Innuttaasut qaavatigut nammagassiineq kisimi aqqutaasinnaanngilaq. 

Nalunaarut una takutippaa Kalaallit Nunaat allanngoriartortoq. Kisianni apeqqut tassaavoq: 

Eqqortumik tungaanut ingerlaarpugut? 

 

Naleqqamiit isumaqarpugut innuttaasut akornanni ernumaneq annertusiartortoq. 

Inuit amerlanerit misigipput: 

• inuuniarneq akisunerulersoq,  

• toqqissisimaneq annikillisoq,  

• aammalu siunissaq nalorninartoqartoq.  

 

Taamaattumik oqariartuuterput tassaavoq: 

 

- Kalaallit Nunaat nalunaarusianik amerlanerusunik pisariaqartitsinngilaq. 

- Kalaallit Nunaat kinguartitsinernik amerlanerusunik pisariaqartitsinngilaq. 

- Kalaallit Nunaat iliuuseqarnermik pisariaqartitsivoq. 

 

Aammalu pingaarnerpaamik: 

Kalaallit Nunaat politikkimik pisariaqartitsivoq innuttaasut 

akiligassinneqartuaannarnissaannik tunngaveqanngitsumik. 


